
Qasja në tregun e punës
Mvaret prej përkatësisë shtetërore dhe arsyes së qasjes nëse dikush
mund të punoj apo të themeloj një ndërmarrje në Zvicër. Në çdo rast
punëtorët duhet të lajmërohen te sigurimet sociale dhe të paguhet
tatimi.

Leja e punës
Çështja e lejes së punës zakonisht sqarohet përnjëherë me dhënjen e lejes së
qëndrimit. Sipas rregullit personave me të drejtë qëndrimi në Zvicër ju lejohet edhe të
punojnë. Sipas përkatësisë shtetërore dhe kohëzgjatjes së punës, punëdhënësi ose
punëtori e shtron kërkesën për leje të punës. Në rast pasigurish njëra nga zyrat e
poshtëshënuara mundet t'iu ndihmoj më tutje. Këto zyra i këshillojnë edhe personat të
cilët ende nuk banojnë në Zvicër dhe që duan të punojnë këtu . Refugjatët e njohur
(letërnjoftimi B) dhe personat e pranuar përkohësisht me apo pa status të refugjatit
(letërnjoftimi F) që nga viti 2019 nuk kanë më nevojë për leje speciale. Mirëpo fillimi dhe
mbarimi i çdo punësimi duhet të lajmërohet, me një formular zyrtar, te Kantoni
(procedura e lajmërimit). Procedura e lajmërimit (Meldeverfahren). Përgjegjës është
Kantoni ku punohet. Ky lajmërim është falas. Azilkërkuesit (letrënjoftimi N) kanë nevojë
edhe më tej për leje të punës.

Ndërmarrja vetanake
Se a mundet dikush në Zvicër ta themeloj një ndërmarrje të veten mvaret prej
përkatësis shtetërore dhe nga leja e qëndrimit. Për personat nga vendet e EU/EFTA
dhe për personat me leje të përhershme qëndrimi C themelimi i një ndërmarrje është
më i lehtë. Zyra për Migrim dhe Integrim e Kantonit Glarus (Amt für Migration und
Integration) i informon migrantët për atë se a është i mundur themelimi i një ndërmarrje.
Zyra për mbështetje ekonomike (Standortförderung) sta ju ndihmon në realizimin
praktik.

Puna në të zezë (ilegale)
Kush punon dhe nuk është i lajmëruar te sigurimet sociale, nuk ka leje të punës ose nuk
i deklaron të ardhurat për tatim, bën vepër të dënueshme. Atëherë flitet për punë në të
zezë. Puna në të zezë sjell konsekuenca ligjore si për punëdhënësin ashtu edhe për
punëmarrësin. Përveç kësaj punëtorët nuk janë të siguruar ndaj aksidenteve dhe nuk
kanë parapërkujdesje për pleqëri. Kush beson se punëdhënësi e trajton jo korrekt, do
të duhej të drejtohet te zyra për këshilla juridike falas (Rechtsberatungsstelle).

https://www.hallo-glarus.ch/sq/mire-me-dit/titulli-i-qendrimit
https://www.hallo-glarus.ch/sq/mire-me-dit/titulli-i-qendrimit
https://www.hallo-glarus.ch/sq/mire-me-dit/titulli-i-qendrimit
https://www.hallo-glarus.ch/sq/siguria-sociale/sistemi-i-sigurimit-social
https://www.hallo-glarus.ch/sq/parat-dhe-tatimi/tatimet
https://www.hallo-glarus.ch/sq/siguria-sociale/semundja-dhe-aksidenti
https://www.hallo-glarus.ch/sq/siguria-sociale/mase-paraprake-per-pleqeri
https://www.hallo-glarus.ch/sq/puna

Rinia
Parimisht të rinjëve ju lejohet të punojnë tek kur t`i mbushin 15 vjet. Punë të lehta me
përmasa të vogla (p.sh. punë gjatë pushimeve) janë megjithatë të lejuara. Prindërit dhe
punëdhënësit janë të detyruar të kujdesën që të rinjët të mos mbingarkohen. Për të
rinjët deri 18 vjeç vlejnë të drejta të posaçme në punë.

Më shumë informacione (link, adresa, broshura, fletushka)
www.hallo-glarus.ch/sq/puna/hyrja-ne-tregun-e-punes

https://www.hallo-glarus.ch/sq/puna/hyrja-ne-tregun-e-punes
https://www.hallo-glarus.ch/sq/puna

Gjetja e punës
Nё krahasim me vendet e tjera nё Zvicёr ka vetёm pak tё papunësuar.
Megjithёkёtё kërkesat ndaj punёkёrkuesëve janë tё larta. Dёftesat dhe
diplomat kanё domethёnie tё madhe. Njohuria e gjuhёs gjermane ёshtё
pothuajse pёr ҫdo vend pune njё parakusht i rëndësishëm.

Kualifikimet
Dëftesat profesionale, diplomat dhe kualifikimet e mëtejshme në Zvicër, gati në të
gjitha profesionet, kanë një vlerë shumë të lartë. Diplomat e huaja nuk pranohen
çdoherë. Shumë të rëndësishme gjatë kërkimit të punës janë edhe dëftesat e punës të
punëdhënësit të mëhershëm. Për shumicën e vendeve të punës njohuritë e gjuhës
gjermane janë të domosdoshme.

Gjetja e një vendi pune
Ofertat e vendeve të punës gjenden në gazeta ditore edhe në portale të ndryshme të
internetit. Veç kësaj ka zyra ndërmjetësuese të vendeve të punës. Në Zvicër nuk është
e jozakonshme për të pyetur në një firmë përmes telefonit për ndonjë vend të lirë pune.
Kjo është edhe atëherë e mundshme kur kjo firmë aktualisht nuk ka shpallur vend të lirë
pune. Zyrat publike rajonale për ndërmjetësim në punë (RAV) munden t'iu mbështesin
gjatë kërkimit të një vendi pune. Aty keni kompjuter dhe gazeta ditore në dispozicion
dhe punonjësit i këshillojnë punëkërkuesit.

Aplikimi
Për një vend pune normalisht aplikohet me shkrim. Për aplikim duhet më sëpaku
biografia, shkresa e aplikimit dhe, nëse është e mundshme, kopjet e dëftesave të
profesioneve të kryera, diplomat dhe dëftesat e punës. Në qoftë se punëdhënësi
tregon interesim ndaj aplikimit do ftoheni për një bisedë personale prezentimi
(Vorstellungsgespräch). Zyra të ndryshme ofrojnë mbështetje falas për përgatitjen e
aplikimit.

Më shumë informacione (link, adresa, broshura, fletushka)
www.hallo-glarus.ch/sq/puna/me-gjete-pune

https://www.hallo-glarus.ch/sq/shkolla-dhe-arsimimi/njohja-e-diplomave
https://www.hallo-glarus.ch/sq/gjuha-dhe-integrimi/me-mesue-gjermanisht
https://www.hallo-glarus.ch/sq/gjuha-dhe-integrimi/me-mesue-gjermanisht
https://www.hallo-glarus.ch/sq/puna/papunesia
https://www.hallo-glarus.ch/sq/puna/me-gjete-pune
https://www.hallo-glarus.ch/sq/puna

Të drejtat dhe detyrimet
Të punësuarit dhe punëdhënësit kanë të drejta dhe detyrime të
ndryshme. Me ligj janë të rregullura p.sh. koha maksimale e punës, e
drejta për pushime dhe me qenë i siguruar.

Kontrata e punës
Normalisht kontratat e punës lidhen me shkrim. Mirëpo edhe kontratat me gojë janë të
vlefshme. Vlejnë rregullimet ligjore të të drejtës obligative (Obligationenrecht). Ajo i
përmban standardet kryesore. Prandaj edhe personat pa kontratë të shkruar pune kanë
të drejta të ndryshme, por edhe detyrime.

Të drejtat e punëmarrësve
Punëmarrësit (punëtorët) në Zvicër kanë të drejta ligjore të ndryshme. Të drejtat më të
rëndësishmet janë:

Punëdhënësit janë të detyruar që punëtorët e tyre t`i lajmërojnë te sigurimet sociale,
për ta ta lidhin sigurimin në rast aksidenti dhe të paguajn një pjesë të kontributeve
për to.
Të gjithë të punësuarit e kanë të drejtën e garantuar për sëpaku katër javë pushim
vjetor me pagesë. Kjo vlenë proporcionalisht edhe për personat të cilët punojnë me
orë apo me orar jo të plotë.
Koha më e lartë e lejuar për punë është 50 orë në javë. Në disa Resor janë vetëm 45
orë.
Të punësuarit kanë të drejtë për një dëftesë të shkruar pune.
Kush sëmuret ose ka pasur aksident dhe që ka punuar më gjatë se tre muaj në firmë
e ka të drejtën e marrjes së rrogës për një kohë të caktuar.
Gratë shtatëzëna dhe gratët ë cilat e kanë lindur fëmijë kanë të drejta të posaçme
(Mutterschutz).

Paga (Rroga)
Në Zvicër me ligj nuk ka pagë minimale. Megjithatë në shumë sektorë janë të lidhura
kontratat kolektive (GAV) në të cilat është e përcaktuar paga minimale. Gratë dhe
burrat e kanë të drejtën e garantuar për pagë të barabart për punë të njëjtë. Në
kontratë është e shënuar shuma e pagës bruto (Bruttolohn). Megjithatë paguhet paga
neto (Nettolohn), pasi nga paga brutto të jenë zbritur shumat e sigurimeve sociale
(Sozialabzüge). Te shumica e personave me leje qëndrimi B, me letërnjoftim F ose N,
me leje qëndrimi të shkurtër L dhe leje kalim kufiri G, përveq sigurimeve sociale, direkt
nga paga zbritet edhe shuma e tatimit burimor (Quellensteuer).

https://www.hallo-glarus.ch/sq/siguria-sociale/sistemi-i-sigurimit-social
https://www.hallo-glarus.ch/sq/siguria-sociale/semundja-dhe-aksidenti
https://www.hallo-glarus.ch/sq/siguria-sociale/pushimi-per-nena-dhe-familja
https://www.hallo-glarus.ch/sq/siguria-sociale/sistemi-i-sigurimit-social
https://www.hallo-glarus.ch/sq/mire-me-dit/titulli-i-qendrimit
https://www.hallo-glarus.ch/sq/mire-me-dit/titulli-i-qendrimit
https://www.hallo-glarus.ch/sq/mire-me-dit/titulli-i-qendrimit
https://www.hallo-glarus.ch/sq/puna

Fletëlëshimi
Në rast largimi nga puna (Kündigung) punëdhënësi dhe punëmarrësi janë të detyruar
t'iu përmbahen afateve të fletëlëshimit, të vlefshme sipas kontratës. Largimi i
menjëhershëm nga puna është i mundshëm vetëm në raste të veçanta. Çdoherë mund
të kërkohet me shkrim arsyeja e largimit nga puna. Kush është i sëmurë, ka pasur
aksident, është shtatëzënë ose ka lindur fëmijë, është ekstra i mbrojtur nga largimi prej
punës (Fletëlëshimi). Nëse punëmarrësi vetë e lëshon punën, kjo mund të ketë ndikim
në lartësin e mbështetjes nga sigurimi për të papunët (Arbeitslosenversicherung).

Më shumë informacione (link, adresa, broshura, fletushka)
www.hallo-glarus.ch/sq/puna/te-drejtat-dhe-detyrimet

https://www.hallo-glarus.ch/sq/puna/te-drejtat-dhe-detyrimet
https://www.hallo-glarus.ch/sq/puna

Papunësia
Të gjithë të punësuarit janë të siguruar kundër papunësisë. Kush e
humb vendin e punës, sipas rregullit, merr mbështetje financiare për
një kohe të caktuar. Të papunësuarit janë të detyruar të lajmërohen
pranë zyrës rajonale të punësimit (RAV).

Sigurimi i të papunësuarëve
Sigurimi i të papunësuarve (ALV) është një institucion shtetëror i cili është i
detyrueshëm për të gjithë të punësuarit. Kontributet për këtë zbriten direkt nga paga
mujore, punëdhënësi paguan gjysmën e tyre. Ndërmarrësit privat nuk mund të
sigurohen te sigurimi i të papunësuarve. Kush mbet pa punë, një muaj e merr
kompenzimin e pagës nga arka e të papunësuarëve (paratë e të papunësuarëve,
Arbeitslosengeld). Nëse, kur dhe në çfarë shume paguhen paratë për të papunësuarit,
mvaret prej shumë faktorëve. Për shembull, sa gjatë ka punuar i punësuari ose për
çfarë arsye e ka humbur vendin e punës.

si veprohet në rast papunësie
Kush mbetet pa punë duhet, sa më shpejt që është e mundur, të lajmërohet pranë
Komunës së vendbanimit. Ideale do të ishte nëse kjo bëhet para ditës së fundit të
punës, më së voni në ditën e parë të papunësisë. Paralelisht me këtë duhet patjetër të
bëhet lajmërimi pranë zyrës përkatëse rajonale të punësimit (RAV). Aty do t'iu sqarohen
të gjithë hapat e mëtutjeshëm.

Zyra rajonale e punësimit
Zyra rajonale e punësimit (RAV) ju ndihmon për ta gjetë shpejt përsëri një punë.
Këshillimet pranë zyrës së punësimit (RAV) janë të detyrueshme nëse merrni para nga
sigurimi i të papunësuarëve. RAV ofron edhe kurse dhe programe trainimesh. Këto janë
pjesërisht gjithashtu të detyrueshme. Edhe personat të cilët kurrë nuk kanë punuar në
Zvicër dhe kërkojnë një vend pune, munden të lajmërohen pranë RAV. Mirëpo ata për
këtë nuk marrin para.

Më shumë informacione (link, adresa, broshura, fletushka)
www.hallo-glarus.ch/sq/puna/papunesia

https://www.hallo-glarus.ch/sq/puna/papunesia
https://www.hallo-glarus.ch/sq/puna

Njohja e diplomave
Diplomat e huaja dhe dëftesat shkollore nuk janë çdoherë të vlefshme
në Zvicër. Megjithatë nën kushte të caktuara është e mundëshme të
bëhet njohja e diplomave. Për disa profesione kjo është strikt e
detyrueshme.

Njohja
Personat me diplomë të huaj munden nën kushte të caktuara ta kërkojnë njohjen e saj
në në Zvicër. Me njohje vërtetohet, që diploma e huaj apo një dëftesë shkollore është e
barazvlefshme me diplomen apo dëftesën e Zvicrës. Te profesionet e mbrojtura (p.sh
motrat medicionale, mësuesit etj.) njohja është e nevojshme për me mund me e ushtrue
profesionin. Për njohje janë përgjegjëse zyrat e ndryshme, varësisht nga profesioni ose
shkollimi. Njohja është me para. Për këtë ju informon Zyra kombëtare për njohjen e
diplomave (Nationale Kontaktstelle für Diplomanerkennung) ose zyra këshilluese për
zgjedhjen e profesioneve Glarus (Berufs- und Laufbahnberatung Glarus).

Vërtetim mbi nivelin e arsimimit
Te profesionet e pambrojtura nuk është e nevojshme njohja e diplomës apo e dëftesës
shkollore për të punuar në Zvicër. Për këto profesione mud të bëhet kërkesa për
vërtetimin e nivelit (Niveaubestätigung). Kjo e tregon vlerën e diplomës së huaj në
sistemin arsimor të Zvicrës. Ky vërtetim mund të ndihmoj gjatë kërkimit të një vendi
pune. Në lidhje me vërtetimin e nivelit ju informon zyra kombëtare për njohjen e
diplomave ose zyra këshilluese për zgjedhjen e profesioneve Glarus (Berufs- und
Laufbahnberatung Glarus).

Marrja e mëvonshme e dëftesës profesionale
Të rriturrit me përvojë profesionale, por pa diplomë të njohur ose dëftesë profesionale
të njohur, munden më vonë ta kryejn shkollën profesionale themelore ose arsimin e
lartë profesional zviceran. Procedura mvaret prej arsimimit të mëhershëm, prej
përvojës profesionale dhe moshës. Në çdo rast njohja e gjuhës gjermane është
parakusht kyq (niveli B1/B2 sipas GER). Të interesuarit mund të paraqiten pranë zyrës
këshilluese për zgjedhjen e profesioneve Glarus, ku informohen dhe këshillohen falas.
Kush më vonë e kryen një profesion i përmirson gjasat e veta në tregun e punës dhe ka
çasje në arsimimin e mëtutjeshëm.

Më shumë informacione (link, adresa, broshura, fletushka)
www.hallo-glarus.ch/sq/puna/njohja-e-diplomave

https://www.hallo-glarus.ch/sq/shkolla-dhe-arsimimi/sistemi-arsimor
https://www.hallo-glarus.ch/sq/shkolla-dhe-arsimimi/arsimimi-profesional--shkollat-e-mesme
https://www.hallo-glarus.ch/sq/shkolla-dhe-arsimimi/universitetet--shkollat-e-larta
https://www.hallo-glarus.ch/sq/shkolla-dhe-arsimimi/universitetet--shkollat-e-larta
https://www.hallo-glarus.ch/sq/gjuha-dhe-integrimi/me-mesue-gjermanisht
https://www.hallo-glarus.ch/sq/puna/njohja-e-diplomave
https://www.hallo-glarus.ch/sq/puna

